
Annotatsiya. Maqolada islom moliyasining mazmuni, moliyalashtirish mexanizmlari va 
mamlakatimizda islom moliyasi faoliyatini amalga oshirishning huquqiy asoslarining yaratilishi 
ifodalangan. Shuningdek, ayrim qonun hujjatlariga kiritilgan o’zgartirishlar, ularning mazmuni va 
bu yangiliklarning mamlakatimizda islom moliyasini rivojiga qo’shadigan xissasi haqida ham 
ma’lumotlar aks ettririlgan. 
Kalit so’zlar: islom moliyasi, islom huquqi, qonunchilik bazasi, qo’shilgan qiymat solig’i, 
investitsiyaviy omonat, islomiy bank, islom qimmatli qog’ozlari. 
 
Annotation. The article describes the content of Islamic finance, financing mechanisms and the 
creation of a legal framework for the implementation of Islamic finance activities in our country. It 
also provides information on the amendments made to some legislative acts, their content and the 
contribution of these innovations to the development of Islamic finance in our country. 
Keywords: Islamic finance, Islamic law, legislative framework, value added tax, investment 
deposit, Islamic bank, Islamic securities. 
 
Аннотация. В статье описывается содержание исламских финансов, механизмы 
финансирования и создание правовой базы для осуществления деятельности в сфере 
исламских финансов в нашей стране. Также представлена информация о внесенных 
изменениях в некоторые законодательные акты, их содержании и вкладе этих нововведений 
в развитие исламских финансов в нашей стране. 
Ключевые слова: исламские финансы, исламское право, законодательная база, налог на 
добавленную стоимость, инвестиционный депозит, исламский банк, исламские ценные 
бумаги. 
 
          Kirish.O‘zbekiston Respublikasida so‘nggi yillarda moliya bozorini liberallashtirish, bank-
moliya tizimini isloh qilish va xorijiy investitsiyalarni jalb etish borasida keng ko‘lamli chora-
tadbirlar amalga oshirilmoqda. Mamlakat moliya bozori hozirgi kunda asosan an’anaviy bank-
moliya tizimi va foizga asoslangan moliyaviy instrumentlarga tayangan holda faoliyat yuritmoqda. 
Shu bilan birga, aholi va tadbirkorlik subyektlari orasida shariat tamoyillariga mos moliyaviy 
xizmatlarga bo‘lgan talab mavjudligi ilmiy tadqiqotlar o’z isbotini topmoqda. 
          Ushbu jarayonda moliyaviy xizmatlar bozorini diversifikatsiya qilish, yangi moliyaviy 
institutlar va instrumentlarni joriy etish muhim ahamiyat kasb etadi. Shu nuqtai nazardan, islom 

moliyasi tashkilotlari faoliyatini tashkil etish va ularni rivojlantirish mamlakat iqtisodiyotining uzoq 
muddatli barqaror o‘sishini ta’minlashda muhim omil sifatida qaralmoqda. 
         Shu bilan birga, O‘zbekistonda islom moliyasini joriy etish bo‘yicha amaliy harakatlar hali 
dastlabki bosqichda. Me’yoriy-huquqiy baza, regulyator institutlar faoliyati va iqtisodiy 
infratuzilma bu sohaga to‘liq tayyor emas. Bundan tashqari, islom moliyasining mohiyatini anglash 
va amaliyotga tatbiq etish bo‘yicha yetarli mutaxassislar, shuningdek, ta’lim va tadqiqot bazasi ham 
hozircha cheklangan. Mazkur maqola aynan ushbu muammolarni ilmiy jihatdan tahlil qilish, 
mavjud imkoniyatlar va cheklovlarni baholash, shuningdek, xalqaro tajriba asosida O‘zbekistonda 
islom moliyasini samarali joriy etish uchun zarur bo‘lgan huquqiy shart-sharoitlarni ishlab 
chiqishga qaratilgan. 
          Adabiyotlar tahlili va metodlar.Islom moliyasi haqida olib borilgan ilmiy tadqiqotlar global 
va mintaqaviy miqyosda keng ko‘lamda olib borilmoqda. Mazkur adabiyotlar sharhi, bir tomondan, 
islom moliyasining nazariy asoslarini ochib beradi, ikkinchi tomondan esa, uning amaliyotda 
qo‘llanishi va O‘zbekiston sharoitida joriy etilishi uchun zarur bo‘lgan huquqiy-institutsional 
mexanizmlarni tahlil qilishga zamin yaratadi. 
          Jahon banki guruhlari tomonidan Islom bankchiligi va moliyasiga oid bir qator ishchi 
hujjatlar, ilmiy ishlar va bir nechta kitoblar nashr etilgan, bu esa ushbu sohaning  xalqaro 
ahamiyatidan dalolat beradi. Me’yoriy-huquqiy baza, regulyator institutlar faoliyati va iqtisodiy 
infratuzilma bu sohaga to‘liq tayyor emas. Islomiy banklar faoliyati, sukuk emissiyasi, shariat 
kengashlari faoliyatini yuritish va islomiy moliyaviy vositalarning yuritilishi uchun zarur bo‘lgan 
normativ hujjatlar yetarli darajada shakllanmagan [1]. 
          Natija va tahlillar.Jahon bank moliya bozorlarida hamkorlar bilan mustahkam teng huquqli 
aloqalar o’rnatish, aholi va tashkilotlarga xilma xil moliyaviy xizmatlar tanlovini yaratish va 
muqobil moliyalashtirish shakllarini shakllantirishga qaratilgan islom moliyasi sohasini 
rivojlantirishni nazarda tutuvchi huquqiy asoslarni yaratishga bo’lgan amaliy qadamlar 
mamlakatimizda davlatimiz rahbari Shavkat Mirziyoyevning 2020-yil 29-dekabr kuni Oliy Majlisga 
Murojaatnomasidagi tashabbuslari bilan boshlangan edi. Bu haqda Prezident o‘z murojaatida 
ma’lum qildi “Mamlakatimizda islomiy moliya mexanizmlarini joriy etishning huquqiy asoslarini 
yaratish vaqti keldi. Buning uchun Islom taraqqiyot banki va boshqa xalqaro moliya institutlaridan 
ekspertlar taklif etiladi”. 
        2025-yil sentyabr oyida Oliy Majlis Qonunchilik palatasi tomonidan “Islomiy bank faoliyatini 
joriy qilish bo‘yicha” qonun loyihasi muhokama qilindi. Ushbu loyiha amaliyotda shariat 
standartlariga mos bank faoliyatini yo‘lga qo‘yish, savdo va sheriklik asosidagi moliyalashtirish 
shakllarini rasmiylashtirish hamda soliq va fuqarolik kodekslariga o‘zgartirishlar kiritishni taklif 
etadi. Maqsad O‘zbekistonda islom banklarini rasmiy tartibga solish va ularni an’anaviy tizim bilan 
uyg‘unlashtirishdir .    
       O'zbekistonda uch yillik muhokamalar natijasida Markaziy bank boshqaruvi “Mikromoliya 
tashkilotlari tomonidan Islom moliyalashtirish xizmatlarini ko'rsatish tartibi to'g'risidagi nizomni 
tasdiqlash to'g'risida”gi qarorni qabul qildi[2]. Nizom Adliya vazirligi tomonidan 2024-yil 26-
iyulda 3536-son bilan ro'yxatga olingan. Ushbu Nizom Islom moliya institutlari uchun buxgalteriya 
hisobi va audit tashkiloti (AAOIFI)ning islom moliyalashtirish standartlari asosida, shuningdek, 
ilg'or xorijiy tajriba va milliy sharoitlarni hisobga olgan holda ishlab chiqilgan va mikromoliya 
tashkilotlari tomonidan islom moliyalashtirish xizmatlarini ko'rsatish tartibini belgilovchi asosiy 
huquqiy hujjat hisoblanadi. Nizom 4 bob va 93 ta moddadan iborat. 
        Nizomda mikromoliya tashkilotlari islom moliyalashtirish xizmatlarini ko'rsatishda rioya 
qilishi shart bo'lgan umumiy talablar belgilangan. 
       Mikromoliya tashkilotlari islom moliyalashtirish xizmatlarini ko'rsatish uchun islom 
moliyalashtirish masalalarini muvofiqlashtirish uchun maxsus kengash tuzishi yoki uning 
faoliyatini autsorsing qilishi mumkinligi belgilangan. 
       Shu bilan birga, agar mikromoliya tashkilotlari qonunchilikka muvofiq boshqa an'anaviy 
xizmatlarni, Islom moliyalashtirish xizmatlaridan tashqari, taqdim etsa, ushbu mikromoliya 

tashkilotining Islom moliyalashtirish xizmatlarini ko'rsatish bilan bog'liq faoliyati uchun alohida 
buxgalteriya hisobi yuritilishi kerakligi ta'kidlangan. 
        Bundan tashqari, ushbu nizom maxsus kengash va uning a'zolariga, shuningdek, Islom lizingi, 
foydani taqsimlash orqali moliyalashtirish (muzaraba), kredit asosida moliyalashtirish (murabaha), 
sheriklik moliyalashtirish (musharaka) va oldindan to'lov moliyalashtirish (salam) kabi Islom 
moliyalashtirish xizmatlariga qo'yiladigan talablarni va ushbu xizmatlarni ko'rsatish talablarini 
belgilaydi. 
      2022-yilda qabul qilingan Nizom 20-aprelda qabul qilingan O'RQ-765-sonli "Nobank kredit 
tashkilotlari va mikromoliyalashtirish faoliyati to'g'risida"gi Qonun talablariga javob beradi . 
         Ushbu qonun O'zbekistonda "Islom moliyalashtirish xizmatlari" atamasidan birinchi bo'lib 
foydalanilgan, ya'ni mikromoliya tashkilotlari va tadbirkorlik subyektlari Islom moliyalashtirish 
xizmatlarini ko'rsatish huquqiga ega ekanligini bildiradi. 
       Qabul qilingan tartibga muvofiq, tegishli ravishda ro'yxatdan o'tgan (ya'ni rasmiy) mikromoliya 
tashkilotlari aholi va tadbirkorlik sub'ektlariga Islom moliyalashtirish tamoyillari asosida moliyaviy 
xizmatlar ko'rsatishi mumkin. 
        Bu sohani rivojidagi yana bir muhim qadamlardan biri “O‘zbekiston Respublikasining ayrim 
qonun hujjatlariga O‘zbekistonda islomiy bank faoliyatini joriy qilishga qaratilgan qo‘shimcha va 
o‘zgartirishlar kiritish to‘g‘risida”gi O‘zbekiston Respublikasi Qonuni (O‘RQ-1126) ning 2026-yil 
27-martda qabul qilinishi bo’ldi[3].  
          Ushbu Qonun Markaziy bank tomonidan mahalliy va xorijiy ekspertlar bilan birgalikda 
sohaga oid xalqaro standartlar hamda ilg‘or xorijiy tajribani inobatga olgan holda ishlab 
chiqilgan.Qonun bilan Soliq va Fuqarolik kodekslari hamda 7 ta qonunga o‘zgartirish va 
qo‘shimchalar kiritildi. 
          Xususan, ushbu Qonun bilan: 
 qonunchilikka islomiy bank faoliyati, islomiy moliya operatsiyalari, islomiy moliya 

standartlari hamda investitsiyaviy omonat (depozit) tushunchalari kiritilmoqda; 
 islomiy bank faoliyatini amalga oshirish huquqini beruvchi litsenziya joriy qilinib, mazkur 

litsenziyani olish bo‘yicha aniq talablar o‘rnatilmoqda; 
 islomiy bank faoliyatini amalga oshirish huquqini beruvchi litsenziyaga ega banklar 

tomonidan amalga oshiriladigan islomiy moliya operatsiyalari ro‘yxati keltirilmoqda; 
 islomiy bank faoliyatini amalga oshiruvchi banklarga bevosita savdo faoliyatini amalga 

oshirishga hamda yuridik shaxslarni tashkil etish va yuridik shaxslarning ustav fondlaridagi 
ulushlarni yoki aksiyalarni cheklovlarsiz olishga ruxsat berilmoqda; 

 islomiy moliya faoliyati bilan bog‘liq masalalarni muvofiqlashtirish maqsadida Markaziy 
bank va banklarda islomiy moliya kengashini tashkil etish hamda uning faoliyatiga doir 
talablar belgilanmoqda. 

          Bundan tashqari, islomiy moliya operatsiyalariga soliq solishning o‘ziga xos xususiyatlari 
belgilab berilmoqda. 
          Islomiy moliya operatsiyalari o‘z tabiatiga ko‘ra an’anaviy banklarnikidan farq qiladi, chunki 
islomiy bankchilik faoliyati — tovar oldi-sotdisi, ijara va sherikchilik kabi real iqtisodiy bitimlarga 
asoslangan. Shu sababli, agar islomiy moliya mahsulotlariga oddiy tijorat operatsiyalari kabi 
qo‘shilgan qiymat solig‘i (QQS) solinsa, ular an’anaviy bank mahsulotlariga nisbatan 
qimmatlashib, raqobatbardoshligini yo‘qotadi. 
          Aynan shu muammoni hal qilish uchun 2026 yil 27-martda qabul qilingan O‘RQ–1126-sonli 
Qonun Soliq kodeksiga yangi 480⁴-moddani kiritdi. 
          Xususan, yangi qabul qilingan Qonun bilan QQSdan ozod qilinadigan amaliyotlar ro‘yxati 
e’lon qilindi: 
 Islom qimmatli qog‘ozlari — sertifikatlar bilan bog‘liq amaliyotlar QQSdan, islomiy moliya 

faoliyati doirasida bank va mikromoliya tashkilotlari tomonidan ishonchli boshqaruv 
shartnomalari (muzoraba) asosida ko‘rsatiladigan pullik xizmatlar ham soliqdan ozod 
etiladi; 



 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                   №4 | 2026  

46 

 Mol-mulkni islomiy ijara asosida berishda ijara to‘lovlari summasi bilan sotib olish narxi 
o‘rtasidagi ijobiy farq ham QQSga tortilmaydi; 

 Bundan tashqari, banklar va mikromoliya tashkilotlari tomonidan mijozlarga sotiladigan 
mahsulotlar/aktivlarga qo‘yiladigan ustama ham soliqdan ozod qilinadi; 

 Islomiy ijara asosida ko‘chmas mulk beruvchi banklar va mikromoliya tashkilotlari mol-
mulk solig‘i to‘lovchilari deb e’tirof etiladi. 

          Islom moliyasi bitimlarining muayyan soliqlardan ozod etilishi bu islom moliya 
muassasalariga berilayotgan imtiyoz emas, balki ularning moliyaviy amaliyotlari an’anaviy bank-
moliya muassasalari amaliyotlari bilan bir turdagi amaliyotlar ekanligini e’tirof etish desak 
to‘g‘riroq bo‘ladi. Zero, islom banklari o‘z mijozlarini moliyalashtirish uchun amalga oshiradigan 
moliyaviy amaliyotlar doirasida muayyan aktivlarni oldi-sotdi qilishlari bu ularning savdo tashkiloti 
bo‘lganligi uchun emas, balki islom moliya muassasalarining moliyaviy amaliyotlari real aktivlarga 
bevosita bog‘liq bo‘lishi kerakligi, murobaha, tavarruq, ijara, kamayib boruvchi mushoraka 
(mushoraka mutanaqisa) kabi asosiy amaliyotlarning barchasi real mol-mulkni sotib olish va 
sotish asosida amalga oshirilishi shartligi bilan bog‘liq. 
         Shuni aytish mumkinki, qonunda belgilangan soliq o‘zgarishlari islom moliya muassasalariga 
nisbatan imtiyozlar taqdim etilganligini emas, balki ularning amaliyotlarini an’anaviy bank-moliya 
muassasalariga tenglashtirish orqali ikki tizimga nisbatan adolatli teng munosabatlar 
o‘rnatilayotganligini ifoda qiladi[4]. 
          Joriy yilda Markaziy bank mahalliy tijorat banklarda islom moliyaviy xizmatlarini joriy 
etishga tayyorgarlik ishlariga alohida e’tibor qaratishni rejalashtirmoqda. Islom darchalari orqali 
kamida 6 turdagi xizmatlar ko‘rsatishga ruxsat beriladi: muzoraba, vakala, murobaha, salam, 
mushoraka va ijara (islomiy ijara). Yaqinda qabul qilingan va 29 iyundan kuchga kiradigan 
qonunga muvofiq, islom moliyaviy xizmatlari ikki shaklda ko‘rsatilishi mumkin: “islom darcha”lari 
orqali yoki to‘liq islom moliyasi tamoyillari asosida faoliyat yurituvchi banklar orqali. Amaldagi 
banklar islom darchalari ochish uchun qo‘shimcha litsenziya olishlari kerak bo‘ladi, shunda ular 
an’anaviy va islomiy mahsulotlarni bir vaqtning o‘zida taklif qilish imkoniyatiga ega bo‘lishadi. 
Zarur infratuzilma shakllantirilgandan so‘ng mazkur sohada investitsiyalar hajmi yanada tez o‘sishi 
kutilmoqda. Asosiy maqsad — iqtisodiyot o‘sishiga xizmat qiladigan holda investitsiyalar hajmini 
oshirish va aholi hamda biznes uchun moliyaviy xizmatlar turini kengaytirishdir. Dastlabki 
baholashlarga ko‘ra, bank tizimiga taxminan 1 mlrd AQSh dollari miqdorida investitsiya jalb 
qilinishi mumkin[5]. 
         Joriy yilda kamida bitta tijorat bankida islom darchasi faoliyatini yo‘lga qo‘yish, 2026–2030 
yillar davomida esa to‘liq islom bank faoliyatini amalga oshiruvchi ikkita bank tashkil etish 
rejalashtirilgan. Buning natijasida 2026–2030 yillarda qo‘shimcha ravishda taxminan 1 mlrd dollar 
miqdorida investitsiya va depozitlarni jalb qilish imkoniyati yaratiladi. 
         Xulosa.Hozirgi vaqtda O‘zbekistonda islomiy moliyaviy vositalarni amaliyotga tatbiq etish 
uchun zarur shart-sharoitlarni shakllantirishga qaratilgan amaliy ishlar boshlangan. Shu bilan birga 
mamlakatimizda islom moliyasini joriy etishda kompleks yondashuvga ehtiyoj mavjudligi 
aniqlanmoqda. Bunda, birinchidan, islomiy moliyaviy mahsulotlar uchun maxsus qonunchilikni 
ishlab chiqish; ikkinchidan, shariatga muvofiqlikni ta’minlovchi milliy kengashni tashkil etish; 
uchinchidan, moliyaviy institutlar uchun foizsiz faoliyat yuritish mexanizmlarini litsenziyalash va 
tartibga solish zarur. Shu bilan birga, sukuk, takaful, ijara va boshqa vositalarni bosqichma-bosqich 
joriy etish orqali milliy moliyaviy bozorni diversifikatsiya qilish mumkin bo‘ladi. Shuningdek, 
islom moliyasining to‘laqonli rivoji uchun xalqaro tajribalarni chuqur o‘rganish, aholining islomiy 
moliyaviy savodxonligini oshirish orqali sektorning qamrovi va ishonchliligi mustahkamlanadi. 
Umuman olganda, islom moliyasining O‘zbekistonda joriy etilishi faqat moliyaviy xizmatlar 
sohasidagi innovatsiya emas, balki iqtisodiy rivojlanishda halollik, adolat va barqarorlikni 
ta’minlashga xizmat qiluvchi keng qamrovli islohotlar zanjiri hisoblanadi.  

